Boa tarde. Bemvindu mai iha resepsaun espesial ida ne’e hodi f6 omenajem ba grupu
distintu ida husi lider politiku joven amerikanu sira.

Grupu ne’e husi Estadus Unidus mai iha Timor-Leste liuhusi parseria ida entre
Governu Timor-Leste no Konsellu Amerikanu ba Lider Politiku Joven sira
(ACYPL), ho apoiu husi Ministériu Negdsiu Estranjeiru Estadus Unidus Amérika
nian.

Primeiru, ha’u hakarak konvida ami-nia bainaka-de-onra sira husi Estadus Unidus
atu hamriik no introdus sira-nia an. Se ita-boot-sira bele halo iha Tetun, ita-boot sei
simu prémiu espesial ida (maibé ha’u labele hatete lai prémiu saida).

Obrigada ba imi hotu. Hanesan imi bele haree ona, ne’e grupu diversu ida ne’ebé
inklui feto no mane-sira, husi area urbanu no rural; Republikanu-sira, Demokrata-
sira, no Independente-sira. Ho sira-nia matenek no esperiénsia barak ne’ebé iha, imi
bele haree tansa maka ami kontente simu sira iha ne’e.

Ne’e maka delegasaun ACYPL ba daruak husi Estadus Unidus ne’ebé mai vizita
Timor-Leste dezde parseria ofisial ne’e hahu iha tinan rihun rua-sanulu-resin hitu
(2017).

Ha’u hakarak agradese ekipa notavel husi Gabinete Fronteira Maritima, ami-nia
belun-sira husi DLA Piper, Embaixada Estadus Unidus no sira-seluk ne’ebé serbisu
hodi asegura susesu husi programa interkdmbiu ne’e ne’ebé lori benefisiu muatua ba
parte sira hotu.

Ida ne’e interkdmbiu entre parte-rua. ACYPL lori delegasaun-sira husi Estadus
Unidus Amérika mai Timor-Leste. ACYPL simu ninia delegasaun Timoroan-sira ba
iha Estadus Unidus Amérika iha fulan Maiu tinan rihun-rua-sanulu-resin-ualu
(2018).

Grupu lider joven Timoroan-sira ne’e hamutuk ho ita ohin iha lokraik ida ne’e. Mai
ita basa liman ba: Felismina Carvalho dos Reis, Savio Lopes Guterres, Nina
Soares Trindade, Manuel Pereira, Francisca Maia, no Iriana Freitas De Jesus
Ximenes.

Lideres joven Timoroan nain neen (6) ne’e — reprezenta orijin, partidu politiku, no
vizaun oin-oin — serbi ona hanesan Timor-Leste nia embaixaddr-sira bainhira ba
vizita Estadus Unidus Amérika nia estadu-sira hanesan Massachusetts, Rhode
Island, Wyoming no Washington, DC.



Sira esperiensia diversidade boot husi Estadus Unidus Amérika no nia povu. Sira
nota nivel desentralizasaun iha Estadus Unidus, autonomia relativa husi governu sira
estadu nian, no kapasidade resposta husi Estadus Unidus nia politiku-sira ba sira-nia
eleitor-sira.

Grupu Timoroan ne’e mos esperiensia atividade kultural sira ne’ebé furak tebes iha
Estadus Unidus Amérika: sira ba haree jogu baseball, partisipa iha projetu servisu
voluntariu, no koko Amerikanu sira-nia hahan hanesan “chicken and waffles.”

Sira aparese mos iha estasaun Televizaun lokal ida iha estadu Wyoming, lokaliza
iha parte oeste husi Estadus Unidus Amerika.

Parabéns ba delegasaun inisial Timoroan nian.

Estadus Unidus Amérika espera atu simu tan iha futuru grupu TUIR MAI husi lider
joven sira husi Timor-Leste. Grupu ne’e sei sai sasin ba dinamizmu iha prosesu
politiku Estadus Unidus Amérika nian, iha ne’ebé ami-nia eleisaun meiu-termu-sira
refleta povu Amerikanu nia diversidade no oferese dalan ida ne’ebé inkluzivu liutan
ba lideransa politiku.

Ba ami-nia delegasaun Amerikanu ne’ebé iha ne’e iha kalan ida ne’e. Ami hein katak
hafoin imi-nia vizita, imi sei fila-fali ho apresiasaun kle’an liutan ba Timor-Leste no
Timoroan sira. Ne’e inklui Timor-Leste nia luta naruk no difisil — no resente — ba
independénsia no demokrasia.

Tan ne’e dunik, ami iha Embaixada Estadus Unidus Amérika kolabora ho governu
no povu Timor-Leste iha espiritu respeitu malu nian — no klaru — ho umildade.

Ami-nia servisu iha ne’e apoia Timoroan sira-nia metas no objetivu-sira. Pais ne’e
serbisu daudaun ba hametin instituisaun demokratiku sira, diversifika ninia
ekonomia, expande setor privadu, fornese oportunidade-sira ba nia populasaun joven
sira ne’ebé kontinua aumenta, fortalese nia setér sadde, dezenvolve infraestrutura,
no hamenus Kiak ho nia efeitu-sira hotu.

Bainhira ami-nia delegasaun Amerikanu fila-fali ba Estadus Unidus, ha'u espera
katak imi husik-hela Timor-Leste ho respeitu ida ne’ebé kle’an ba saida maka
Timoroan sira atinje ona iha deit tinan sanulu resin-hitu (17) ukun rasik-an, no sira-
nia serbisu atu rezolve dezafiu-sira ne’ebé sira hasoru. Nomos, ha’u hakarak imi fila
ho respeitu ne’ebé kle'an ba Amerikanu-sira iha Misaun ida ne’e — no sira-nia
familia-sira.



Ami iha governu Estadus Unidus Amérika nia ajensia barak iha ami-nia Misaun ne’e
nia laran: Ministériu Negosiu Estranjeiru Estadus Unidus Amerika nian, Ajénsia
Estadus Unidus ba Dezenvolvimentu Internasiondl (USAID), Estadus Unidus
Amérika nia Departamentu Justisa, Estadus Unidus Amérika nia Millennium
Challenge Corporation, Departamentu Agrikultura Estadus Unidus Amérika nian,
Korpu-da-Paz, Departamentu Defeza Estadus Unidus Amérika nian, Naval Seabees
Estadus Unidus Amérika nian, no sira seluk tan.

Tha ne’e ami hotu-hotu mesak Amerikanus, ho objetivu komum ida: ami iha ne'e iha
Timor-Leste serbisu loron-loron atu hametin relasaun entre Timor-Leste ho Estadus
Unidus Amérika, ne’ebé buras ba beibeik iha maneira ida-ne’ebé pozitivu tebes.

Ami-nia objetivu mak 1a’0s de'it atu f6 apoiu ba Timor-Leste iha ninia meta-sira,
maibé atu tulun Timor-Leste hakat ba auto-reziliénsia. Viajen ba auto-reziliénsia
nu’udar konseitu ida husi ami-nia programa asisténsia ba dezenvolvimentu, 14’os
de'it iha Timor-Leste, maibé iha mundu tomak.

Horseik, ha’u iha listu naruk kona ba ami-nia programa hotu- hotu iha Timor-Leste.
Maibe ha’u lakohi atu ita-boot-sira hamriik no rona tan discursu naruk! Maibe, ami
iha fotografias ne’e kona ba programa ne’e!

Importante nota iha ohin lokraik ne’e katak Governu Estadus Unidus kontinua fo
apoiu oportunidade interkambiu akadémiku, profisional no kultural ba joven
Timoroan sira. Ema barak ne’ebé ohin kalan iha ne’e nu’udar antigu-alunus ka
partisipante atuél-sira iha programa hirak ne'e, mak hanesan Programa Fulbright,
Bolsa-Estudu Estadus Unidus no Timor-Leste nian, Programa Lideransa Vizitante
Internasional, no seluk-seluk tan.

Ami mos sente orgullu tebes katak iha fulan Jufiu tinan rihun-rua-ualunulu-resin-
ualu (2018), Estadus Unidus simu Timor-Leste iha ninia programa dezenvolvimentu
lideransa joven iha Sudeste Aziatiku — Inisiativa Lideres Joven Sudeste Aziatiku
(YSEALI).

Lider joven Timoroan-sira liu atus-hitu (700) maka partisipa ona iha YSEALI no
barak liutan maka selesionadu ona atu partisipa iha seminariu rejional-sira nomos
programa bolsa iha Estadus Unidus Amérika.

Ida-ne'e inklui Apolinario dos Santos, ema ba dahuluk husi Timor-Leste atu
partisipa iha YSEALI nia Professional Fellows Program kona-ba Governasaun no
Sosiedade, ne’ebé sei implementa mos husi ACYPL.

Apolinario sei kompleta bolsa semana-lima iha Columbia, South Carolina no tuirmai
partisipa iha Spring 2019 Professional Fellows Congress iha Washington, DC. Tan
ne’e, Apolinario, ita tenke hasoru Mana Anne Bailey, ami-nia bainaka ne’ebé
reprezenta estadu ida naran South Carolina!

Delegasaun vizitante Estadus Unidus Amérika sei bele interaje ho povu Timor-
Leste. Sira bele fahe hanoin kona-ba asuntu barak ne’ebé iha relasaun ho ita-nia
kompromisu hamutuk hodi hametin demokrasia, promosaun direitus umanus, no
halo estadu-direitu no orden internasional ida bazeia ba leis sai realidade ida ba ema
hotu-hotu.

Tanba ne’e maka ami konsidera Timor-Leste no rejiaun ne’e hanesan parte
importante ida husi Estadus Unidus Amerika nia politika esterna. Estadus Unidus
Amérika dedikadu atu promove Indo-Pasifiku ida ne’ebé livre, nakloke, no seguru.
Ami apoia Timor-Leste nia aspirasaun atu tama iha ASEAN no sai parte husi
organizasaun rejional importante ida ne’e iha korasaun rejiaun Indo-Pasifiku nian.

Atu taka, ha’u iha dezafiu ida ba delegasaun husi Estadus Unidus. Halo favor
aproveita tempu iha lokraik ne’e hodi koalia ho ema barak atu aprende liutan kona-
ba esforsu hirak ne'e.

Hafoin ida ne'e, fahe istoria sira-ne’e ho kolega, familia, nomé6s ho lideransa
politika-sira atu nune’e sira bele kompreende di’ak liutan kona-ba importansia husi
Amerikanu-sira ne’ebé serbi iha rai-liur no impaktu kle’an ne’ebé povu Amerikanu
halo iha pais-sira hanesan Timor-Leste.

Obrigada dala ida tan mai ona iha ne’e; aproveita imi-nia tempu no halo viajens ho
seguru bainhira imi fila-fali ba uma.



